
150 REYKJAVÍK

Effti: Umsögn um frumvarp til laga um breytingu á raforkulögum, nr. 65/2003,
með síðari breytingum, þskj. 61 - 60. mál

Að beiðni iðnaðamefndar Alþingis er hér með látin í té neðangreind umsögn Landsvirkjunar um 
frumvarp til laga um breytingu á raforkulögum, nr. 65/2003, með síðari breytingum, þskj. 61 -
60. mál? sem lagt hefor verið fyrir Alþingi á 139. löggjafarþingi 2010 - 2011.

Frumvarp þetta er það sama og lagt var fram á Alþingi á síðasta löggjafarþingi 2009-2010. í 
ljösi þess er einnig vísað til fyrri athugasemda Landsvirkjunar um frumvarpið.

Hér að neðan er að fínna helstu athugasemdir Landsvirkjunar við frumvarpið:

• í d. lið 1. mgr. 3. gr. frumvarpsins er að finna nýtt ákvæði sem kveður á um heimild
flutningsfyrirtækis til þess að eiga og reka íjarskiptakerfi sem því er nauðsynlegt vegna 
starfsemi sinnar og einnig bjóða út umframgetu ef hún er til staðar í fjarskiptakerfinu. í 
þessu felst í stuttu máli að Landsneti verði heimilað að eiga og reka fjarskiptakerfi vegna 
starfsemi sinnar.

Öruggt flarskiptakerfí vegna reksturs raforkukerfisins er forsenda þess að hægt sé að reka og 
verja þau miklu þjóðhagslegu verðmæti sem eru í húfi komi til langvarandi rafmagnsleysis.

Nýleg dæmi um stórfelldar útleysingar í raforkukerfi landsins, þar sem örugg fjarskiptakerfl 
óháð almennum fjarskiptum gegna lykilhlutverki við endurræsingu þess, er áminning sem 
vert er að hugleiða þegar þessi mál eru skoðuð. í nágrannalöndunum eru rekin sérstök 
fjarskiptakerfi vegna reksturs raforkukerfa þeirra landa, ekki ósvipað því sem lagt er til í 
umræddri breytingu á raforkulögum. Með vísan f framansagt, telur Landsvirkjun að sú 
breyting sem hér er lögð til muni auka öryggi við rekstur raforkukerfisins og fagnar því 
tilkomu hennar.

Á undanfömum mánuðum hafa Landsvirkjun og Landsnet unnið að endurskoðun á 
skipulagningu fjarskiptamála fyrirtækjanna. Skipaður var sérstakur vinnuhópur sem í sátu 
sérfræðingar og fulltrúar beggja félaga. Niðurstaða þeirrar vinnu var sú að heppilegast var 
talið að sameina eignarhald og rekstur fjarskiptakerfa fyrirtækjanna með stofnun nýs félags 
um núverandi flarskiptakerfi og uppbyggingu þess í framtíðinni. Tilgangur slíks félags væri 
eingöngu sá að sinna þörfum raforkukerfisins, nokkurskonar öryggisflarskiptafélag sem ekki 
starfaði á almennum markaði.

í ljósi framangreindrar vinnu leggur Landsvirkjun til að gerð verði breyting á fyrirliggjandi 
frumvarpi í þá veru að við 3. gr. frumvarpsins bætist svohljóðandi ákvæði:

„ d. liður 5. mgr. 8. gr. -  eiga hlut í, ásamt öðrum orkufyrirtœkjum, fjarskiptafélag sem 
hefur það hlutverk að reka öryggisfjarskiptakerfi raforkukerfisins. Félaginu skal vera 
heimilt að bjóða út umfram flutningsgetu, e f það hefur yfir slíkri flutningsgetu að ráða, 
svo fremi sem samkeppni sé ekki raskað. “

Framangreind breyting myndi leiða til þess að Landsneti væri heimilt að taka þátt í og vera 
hluti af slíku öryggisiQarskiptafélagi. Með slíku samstarfi yrði öryggi í rekstri 
fjarskiptakerfa raforkukerfisins aukið til muna, auk þess sem mikil hagkvæmni fælist í því 
að reka eitt kerfi í stað tveggja. Báðir aðilar sjá fyrir sér þann möguleika að fleiri 
orkufyrirtæki gætu komið að rekstri slíks fjarskiptafélags á síðari stigum,

• í 2. mgr. 3. gr. frumvarpsins er kveðið á um að flutningsfyrirtæki beri í reikningum sínum að 
halda annari starfsemi sem skilgreind er í liðum a-c í 3. gr. aðskildum í bókhaldi sínu. í b 
lið er flallað um heimild flutningsfyrirtækja til að eiga og reka fjarskiptastarfsemi og leigja 
út umframgetu. Landsvirkjun telur mikilvægt að vekja athygli á hugsanlegu ósamræmi á 
milli umrædds ákvæðis og 36. gr. fjarskiptalaga nr. 81/2003 þar sem fjallað er um aðskilnað 
sérleyfisstarfsemi frá fj arskiptastarfsemi, en þar eru gerðar talsvert ríkari kröfur um 
fjárhagslegan aðskilnað á milli í] arskiptastarfsemi og sérleyfisstarfsemi. Ákvæðið þarf 
einnig að skoða með hliðsjón af 14. gr. samkeppnislaga nr. 44/2005.

• í 6. ~~ 10. gr. frumvarpsins er flallað um tekjumörk flutningsfyrirtækja og dreifiveitna. 
Samkvæmt frumvarpinu mun Orkustofhun setja flutningsfyrirtækinu tekjumörk vegna 
kostnaðar við flutning á raforku. Við setningu tekjumarka skal taka tillit til kostnaðar vegna 
rekstrar og fjárfestinga vegna flutnings til dreifiveitna annars vegar og til stómotenda 
hinsvegar. í stuttu máli sagt munu tekjumörk flutningsfyrirtækisins ráðast af kostnaði við 
flutning á raforku. Landsvirkjun telur mikilvægt að þingið skoði sérstaklega hvort 
nægjanlegar kröfur séu gerðar til flutningsfyrirtækja til hagræðingar í rekstri og aðhalds í 
kostnaði. Ef enginn hvati er til hagræðingar eða aðhalds geta flutningsfyrirtækin 
auðveldlega aukið tekjumörk sín með auknum kostnaði og velt þar með kostnaði yfir á þá 
sem þurfa að nýta sér þjönustuna.

• f a. lið - 3. gr. og 17. gr. frumvarpsins er kveðið á um að flutningsfyrirtæki skuli vera í eigu 
ríkis og sveitarfélaga og að sú breyting á eignarhaldi skuli koma til framkvæmda 1. janúar 
2015. í fyrsta ákvæði frumvarpsins til bráðabirgða er einnig fjallað um breytingu á 
eignarhaldi en þar er kveðið á um að við gildistöku laganna skuli iðnaðarráðherra skipa 
nefnd þar sem í eiga sæti fulltrúar iðnaðarráðuneytis, fjármálaráðuneytis, sveitarféíaga, 
Landsnets, Landsvirkjunar, Orkuveitu Reykjavíkur, RARIK ohf. og Orkubús Vestfjarða. 
Hlutverk nefndarinnar er að gera tillögu um kaup ríkis eða sveitarfélaga á hlut 
orkufyrirtækja í flutningsfyrirtækinu. Nánar tiltekið um kaup ríkis eða sveitarfélaga í 
eignarhluta orkufyrirtækjanna í Landsneti. Samkvæmt frumvarpinu skal nefndin skila inn 
tillögum eigi síðar en 31. desember 2012. Landsvirkjun gerir ekki athugasemdir við 
ofangreinda tillögu um að ríkið eða sveitarfélög kaupi hlut Landsvirkjunar í Landsneti. 
Landsvirkjun telur hinsvegar mikilvægt að benda á að í lánasamningum Landsvirkjunar er 
að fmna fyrirvara um sölu á eignum og dótturfélögum innan samstæðunnar. I þeim

fyrirvörum er m.a. kveðið á um að einungis sé heimilt að selja slíkar eignir gegn því að fullt 
verð komi fyrir. Auk þess er slík sala á dótturfélögum eða eignarhlutum háð því skilyrði að 
lánveitendur samþykki söluna.

Ef ákvörðun yrði tekin einhliða með lögum eða öðrum hætti að selja eignarhluta 
Landsvirkjunar án þess að farið yrði eftir framangreindum fyrirvörum eða skilyrðum 
lánasamninga eiga lánveitendur rétt á því að rifta lánasamningum og gjaldfella lánin. Slík 
staða gæti leitt til verulegs tjóns fyrir Landsvirkjun og ríkið sem eiganda.

Vegna þrenginga á fjármálamörkuðum er mjög mikilvægt að ekki skapist övissa í þessum 
efnum. Með vísan til þess telur Landsvirkjun mjög mikilvægt að tryggt verði með breytingu 
á frumvarpinu eða öðrum hætti að hagsmunum félagsins verði ekki raskað að þessu leyti og 
skýrt lcomi fram að slík sala fari ekki fram nema að uppfylltum þeim skuldbindingum sem 
fyrirtækin hafa stofnað til.

Landsvirkjun vísar að öðru leyti til umsagnar Samorku um öll meginatriði frumvarpsins um 
breytingu á raforkulögum.

Virðingarfyllst

Hörður Amarson 
forstjóri


